
РОҶЕЪ БА ЧАНД УСУЛИ ҶАДИДИ КАЛИМАСОЗЙ ДАР ЗАБОНШИНОСИИ ТОҶИК

Ҳодисаҳои калимасозӣ дар забони тоҷикӣ аз рӯзҳои аввали таълифу таснифи китобҳои дарсй мавриди баррасӣ қарор ёфта, диққату эътибори забоншиносонро ба худ ҷалб намуда буд. Дар зарфи ин солҳо дар забоншиносии тоҷик роҷеъ ба мавзӯи фавқ як қатор асарҳои илмӣ ‒ тадқиқотӣ ба табъ расиданд ва дар онхо тарзу усулҳои калимасозӣ як андоза дақиқ арзёб шуданд. Масъалаи омӯзиши назарии калимасозӣ боз ҳам амиқтару фарохмандтар шуд. Раванди тадқиқ беш аз пеш тибқи сохтмони забоншиносии рус сурат гирифт. Ҳодисаи калимасозӣ дар китобҳои дарсӣ ва асарҳои ҷудогона дар доираи ҳиссаҳои нутқ дар боби морфология омӯхта, таҳлилу тадқиқ гардид. Муҳаққиқон ҳодисаи калимасозиро дар асоси маводҳои дақиқ аз назари грамматика баррасӣ намуданд. Кулли тадқиқоти олимон дар заминаи грамматика анҷом пазируфт. 
 Бояд қайд кард, ки тарзу усулҳои калимасозӣ инкишоф ва такмил ёфт. Тағирот ва инкишофу такомули калимасозӣ қонуниятҳои нави онро ба майдон овард. Назари олимон ба ҳаллу фасли масоили мазкур тағир ёфт. Тибқи фикру мулоҳизаҳои соҳа маълум гашт, ки аз соли 1972 инҷониб, дар забоншиносии рус бахши калимасозӣ чун соҳаи алоҳида эътироф шуда, вобаста ба он як қатор китобҳои дарсиву асарҳои ҷудогонаи илмӣ ба майдон омаданд. Аммо сад афсӯс , ки ҷараёни тадқиқ ва таълими он дар забоншиносии тоҷик дар ҳамон появу ҳамон шакл то кунун идома дорад. 


 Бархак,  сохт ва вазифаи грамматикии калимаҳо дар тадкику ташхиси ҳиссаҳои нутқ аҳамияти алоҳида доранд. Аммо танхо дар доираи грамматика баррасй намудани ҳодисахои калимасозӣ, алалхусус ,кашфу мудаққиқ сохтани хусусияту усулхои он имконнопазир аст. Аз ин лиҳоз, вақте расида аст, ки дар забоншиносии тоҷик низ ҳодисаи калимасозӣ чун бахши алоҳида амал кунад  ва дар он маврид  баъзе норасоӣ ва иштибоҳоте, ки дар ин бобат вучуд доранд, бартараф хоҳанд шуд.  


Дар адабиёти матбӯи илмӣ ва таълимии қонунй 5 тарзи калимасозӣ номбар мегардад. Инҳо:

1. Калимасозии морфологӣ. 

2. Калимасозии   морфологӣ-синтаксисй. 

3. Калимасозии луғавй- маьной. 

4. Калимасозии луғавй- синтаксисӣ. 

5. Калимасозии аббревиация .

Анбӯҳи мисолҳо, мушоҳидаҳои алоҳидаи илмӣ шаҳодат
намуданд, ки дар забони тоҷикӣ ба ғайр аз тарзҳои номбурда бархе аз усулҳои калимасозӣ мавҷдуданд, ки дар маълумотҳои назарии калимасозии забони тоҷикӣ номгӯи нашудаанд. Бинобар ин, ҳадафи мо дар ин ахборот дар хусуси баъзе аз онҳо изҳори ақида намудан аст. 


Маълум аст, ки ҳар як калимаи нав дар асоси ин ë он қолаб тавлид мешавад. Ҳар як қолаб доираи воситаҳои фонетикӣ, лексикӣ, грамматикӣ ва услубӣ мебошад. Мақсад аз калимасозӣ лексемаи нав (воҳиди лексикӣ) ҳосил кардан аст. Аз ҳамин ҷиҳат дар таҳлилу ташхиси калима дар навбати аввал маъною мафҳум дар назар дошта мешавад. Дар таъини калима ва сохти он ҷудоии семантикӣ, оҳангу талаффуз, зада ва хусусиятҳои услубии он аҳамияти махсус касб мекунад. Бинобар ин, дар калимасозӣ баробари грамматика ҷиҳатхои фонетикӣ, лексикӣ, семантикӣ ва услубии онро низ дар мадди назар бояд дошт. Зеро  алоқаи органикии ҷиҳати фонетикӣ, лексикӣ, грамматикӣ ва услубй системаи ягонаю яклухти забон аст ва махз ба туфайли он ҷиҳатҳои муҳими  калимасозӣ ошкор мегардад. 


Равшан аст, ки ҳар як мафҳуму маънӣ дар натичаи таъсири ҳаёти иҷтимоӣ дар майнаи инсон ба вуқуъ меояд ва тавассути  калима арзёб мегардад. Аз ин лиҳоз, калима маҳсули афкор буда,  пас аз воқеияти ифодаи маъно  сурат мегирад. Тағироту табаддулоте, ки дар калима зохир мегардад, сараввал тибки  зарурати ифодаи маънй  ва баёни фикр аст.                                              Дар  калима мавқеи оҳангу талаффуз ва задаи он аҳамияти ҷудогона дорад. Дар забон бархе аз калимаҳое мавчуданд, ки маҳз ба туфайли шиддати оҳангу талаффуз маънй касб мекунанд ва дар натиҷа дар онхо ҷунбиши маъноӣ содир мегардад. Шиддатноктар талаффуз ёфтани калимаҳои зан, шӯй, гӯй ва ғайра аз мансуби феъл будани онҳо дарак медиҳад ва ҳар яке тибқи маъно дар ин ҳиссаи нутқ корбаст мегарданд: дар ин вазъ талаффузи ботамкин онхоро ба исм вобаста мегардонад: зан‒ҳамсар, заиф; шӯй ‒ шавҳар, гӯй ‒ тӯби хокейбозон. Ҳамин ҷараён бо иваз кардани ҷои зада дар калимаҳо низ рух медиҳад, ки ба тағир ёфтани маънои калима ва пайдоиши калимаи нав оварда мерасонад: бино- исм (иморат), бино ‒ сифат (чашми бино), ҷӯшон ‒ феъли фармоиш, ҷӯшон ‒ сифат, сӯзон ‒ сифат ва монанди инҳо. Аз ин лихоз, тибки  хосияту хислат ин навьи калимаофариро усули фонетикӣ ‒ семантикии калимасозӣ  метавон ном бурд.         

 Усули дигари калимасозӣ ба морфология сахт марбут аст. Дар усули морфологии калимасозй калимаи нав тавассути васли аффиксҳои калимасоз ва пайвасти асосҳо  ба майдон меоянд ва ин гурӯҳи калимаҳо дар забон хеле фаровон аст. Ҷараёни татқиқ ва мушоҳида аён сохт, ки бархе аз онҳо чун асосҳои содда барои ифодаи маъниҳои мухталиф аз асосҳои худ канда шуда, маънии нав касб мекунанд. Ин ҳодиса чӣ бо калимаҳои сохта ва чӣ бо калимаҳои мураккаб рух медиҳанд. Дар ин маврид, воситаҳои калимасоз (аффиксҳо) ва асосхои калимаҳои мураккаб як дараҷа рехта мешаванд. Он вазифахои грамматикие, ки то кунун дар ухда доштанд, як андоза суст шуда, охирон барҳам мехӯранд. Чунончи, дар таркиби калимаҳои ифодакунандаи номи гузару махалхо,исми одамон пасванди чамьбандии “-он”вазифаи грамматикии худро гум кардааст: Кулолон, Заргарон, Оҳангарон, Наългарон, Мардон, Даврон, Зулфон ва ғайра. 
 Ваё гурухи калимахои мураккабе,ки ҳарчанд дар шакл мураккабанд, аммо дар ҳолати ифодаи мафҳумҳои чузьи болои самовар(“болохона”),чои серхосили дарахт(“борхона”) ва ғайра чузьи “хона” маьнои аслии худро гум карда,баҷунбиши маънои моил гаштааст. Дар натиҷа, онҳо аз маънои аслӣ як андоза дур шуда рехта гаштаанд. Мувофиқи хосияту характер ин гурӯҳ калимаҳоро бояд ба  усуле бояд мансуб дошт, ки ҳам морфология ва ҳам семисиологияро дар бар гирад. Аз ин боис, усули морфологй- семантикӣ ба ин чараён хеле мувофиқи  аст.
  Тавре ки дар асарҳои илмӣ ва таълимӣ маънидод мекунад, дар забони адабии хозираи тоҷик ҳамчун калимаи мустақил бе ҳеҷ гуна тағирот ибораҳое истифода мегарданд, ки мансубияти ҳиссаи мустақили нутқро пайдо карданд. Ба монанди: мардикор, маргимуш, Шаҳрисабз, Конибодом, Шоҳимардон ва ғайра. Дар боби исм калимаҳои мазкурро ба усули калимасозии луғавӣ ‒ синтаксисӣ дохил намудаанд. Бале, тибқи хосияту хусусият калимаҳои фавқ мансуби усули луғавӣ ‒ синтаксисианд. Аммо суоле ба миён меояд: оё кулли ин навъ калимаҳо молики ин усули калимасозанд. Не, ҳаргиз, дар забон  гурӯҳи калони калимаҳои мураккабе мавҷуданд, ки на танҳо аз ибораҳои фавқ, инчунин аз ҷумлаву ибораҳои озоди синтаксисӣ бе ҳеҷ гуна лағҷиши маъной ташаккул ёфтаанд. Аз ин хотир, ин ҷараён водор месозад, ки ба ин усули калимасозӣ аз дидгоҳи дигар назар афканем.

 Тибқи хосияту табиат усули мазкурро ба ду гурӯҳ ҷудо кардан ба мақсад мувофиқ мебуд. Зеро тарзи ташаккули ин гурӯҳ калимаҳо асосан бо ду ҷараён: васли бевоситаи асосҳо нисбати ихтисор ва ихчамии  ҷумла ва ибораҳо; ба маънии кӯчида ба як марказ ҷамъ омадани ибораҳои лексиконидашуда сурат мегиранд. Аз ин рӯ, калимаи мураккаб маҷмӯи оддии калима ë решаю асосҳо набуда, қонуниятҳои муайяни грамматикию семантикӣ дорад ва дар асоси ҳамин қонуниятхо воқеъ мегарданд. 


Гурӯҳи аввали калимаҳо,  тавре ки баррасй намудем, ҳамеша мувофиқи зарурату талаботи мӯъҷазӣ, ихчамӣ, суфтагй ва талаффузи равон ба калимаи мураккаб бармегарданд. Ба монанди: соҳиби хона ‒ соҳибхона, хоҳари арӯс ‒ хоҳарарӯс, модари арӯс ‒ модарарӯс, шарики дарс ‒ шарикдарс ва ғайра. Калимаҳои мазкур дар натиҷаи фаркки изофат, яъне афтидани бандаки изофии ‒и ҳосил шудаанд. 


Чунин васлшавие низ дар калимасозӣ дида мешавад, ки ба усули фаркки изофати билқалб, яъне чаппа ташаккул ёфтаанд: чун зебосанам, ғуррандашер, корчома, пирсаг ва дигарҳо. Инчунин  гурӯҳи калимаҳои мураккабе низ мавҷуданд, ки он аз ибораҳои сифати феълӣ ташаккул ёфтанд: ошпаз ‒ ошро пазанда, ҳаткаш ‒ ҳатро кашанда ва ғайра. 
 Бархе аз калимаҳо, тавре ки дар боло зикр намудем, аз ҷумлаҳо сохта шуданд. Инро дар мукоисаи чумлахо бо протатипи калимаҳои мураккаб барало мушохида хохем кард. Чунончи, тезфикр ‒ фикраш тез, пешонадӯнг ‒ пешонааш дӯнг, рӯборик ‒ рӯяш борик, сиёҳранг ‒ рангаш сиёҳ ва монанди инҳо. Тавре ки ба мушохида мерасад, калимаҳои мазкур на аз ибораҳо, балки аз ҷумлаҳое сохта шуданд, ки хабари онҳо бо сифат ифода шуда, бандаки хабарӣ надоранд. Бинобар ин, калимаҳои фавқ бе хеч  гуна воситаҳои иловагӣ, чӣ грамматикӣ  ва чӣ семантикӣ ба ҳам васл шуда, ба калимаҳои мураккаб баргаштаанд. Дар ин ҷараён ба куллӣ грамматика ҳукмфармост ва ҳодиса сирф грамматикист. Аз ин хотир, ҳодисаи мазкурро низ сирф лексикӣ ‒ синтаксисӣ метавон ном бурд. Ва бояд зикр кард,ки калимахои мураккаби фавк аз калимахои мураккабе,ки дар натичаи чунбиши маьной ба майдон омаданд (маргимуш, Шаҳрисабз, Конибодом),ба куллй фарк доранд ва харчанд тобеи як усул:луғавй-синтаксисианд,дар ташаккул мухталифанд.
Хулосаи калом,тавре ки аз мушохидахои болой бармеояд,ташаккули калимахо дар забон тарзу усули мухталифро дороянд вадакику амик сохтани ин чараёнхо тадкики махсусро такозо дорад.

